
Үлкендер жолы – ±лыќ!

AЛATAУ
Ардагері

ЖАҢАЛЫҚТАР      ВЕСТИПленум жұмысы

Құрметті  Оқырман!

Облыс ардагерлерінің  тыныс-тіршілігін, жас ұрпақты отансүйгіштікке, елжан-
дылыққа,имандылық пен ибалыққа тәрбиелеу бағытындағы жүзеге асырған іс-ша-
раларын  баспасөз бетінде кеңінен насихаттайтын  «Алатау ардагері»  атты жаңа 
газет  өмірге жол тартты. Ардагерлердің төл басылымына қолдау көрсетеміз де-
сеңіздер «Алатау ардагері» газетіне  жазылыңыз!

Бір жылға жазылу бағасы  - 4915,20 теңге

Индексі- 65472 

БАСПАСӨЗ-2024

Пленум жұмысына облыс- 
тың барлық аудандары мен 
Қонаев қаласы ардагерлер 
кеңестерінің, жергілікті жер-
лердегі округ кеңестерінің 
төрағалары және бұқаралық 
ақпарат өкілдері қатысты. 

Пленум жұмысын облыс-
тық ардагерлер ұйымының 

төрағасы Ерболат Сапарұлы 
Тұрымбетов жүргізіп отыр-
ды.

Күн тәртібіндегі мәселе 
бойынша «Алматы облыстық 
жұмыспен қамтуды үйлестіру 
және әлеуметтік бағдарлама-
лар басқармасының» бөлім 
басшысы Л.С.Оразбаева ба-
яндама жасады.

Баяндамашы айтып өт-
кендей, Алматы облысында 
қарттар саны 177 685 адам-
ды құрайтын көрінеді. «Қа-

зақстан Республикасының 
Еңбек және халықты әлеумет-
тік қорғау» министрінің 2021 
жылғы 22 ақпандағы №47 
«Аға буын азаматтарының 

ЖАҢА УАҚЫТ ЖАҢА 
МІНДЕТТЕР ЖҮКТЕЙДІ

Үстіміздегі жылдың 15-ші желтоқсанында Қона-
ев қаласының Мәдениет үйінде «Ардагерлер ұйымы» 
рес публикалық қоғамдық бірлестігі  Алматы облы-
стық ардагерлер ұйымының кеңесінің кезекті Пле-
нумы болып өтті. Пленум жұмысының күн тәртібін-
де «Алматы облысындағы аға буын азаматтардың 
жағдайын жақсарту жөніндегі «Белсенді ұзақ өмір» 
2025 жылға дейінгі ұлттық жоспарының орындалуы 
туралы» мәселе қаралды. 

жағдайын жақсарту жөнінде-
гі 2025 жылға дейінгі «Бел-
сенді ұзақ өмір» іс-шаралар 
жоспары бекітіліп, барлық 
өңірлер осы жоспар аясында 
жұмыс жасауда.

Алматы облысы ауыл-
дық аймақ болып табылған-
дықтан, статистика көрсет-

кендей, ауылда өмір сүру 
ұзақтығы, өкінішке орай, қа-
лаға қарағанда төмен. Облыс-
та зейнеткерлерді Алматы, 
Астана қалаларындағыдай 
санитарлық-курорттық ем-
деумен қамтамасыз ету жоқ. 
Осыған байланысты «Об-
лыстық жұмыспен қамтуды 
үйлестіру және әлеуметтік 
бағдарламалар» басқармасы 
Алматы қаласының тәжіри-
бесіне сүйене отырып, об-
лыс зейнеткерлерін санато-

рий-курорттық емдеуге 2024 
жылға бюджеттік өтінім дай-
ындауда.

Мемлекет басшысы-
ның бастамасымен елімізде 

ардагерлерді назардан тыс 
қалдыр мауға бағытталған 
ауқымды шаралар атқарылу-
да. Осы ретте облыс әкімінің 
қаулысымен ардагерлердің 
денсаулығын жақсарту, өмір 
жасын ұзартуға бағытталған 
Есік қаласында «Белсен-
ді ұзақ өмір» орталығы 
ашылып, бүгінгі күні 348 
адам қызмет алуда. 

Үстіміздегі жылдың сәуір 
айында өңірге іс-сапармен 
келген Парламент Сенаты-
ның төрағасы Мәулен Сағат-
ханұлы Әшімбаев  Есіктегі 
осы орталық қызметімен та-
нысып, тәжірибесін облысқа 
таратуды ұсынды.  Осындай 
орталықтарды басқа аудан-

дардан да ашу-басты назарда 
тұрған дүние.

Осыдан кейін сөз кезе-
гін алған Есік қаласындағы 
«Белсенді ұзақ өмір орта-
лығының» директоры Ж.К.
Сақташева орталық жұмысы-
на толығырақ тоқталды.

Орталықтың негізгі мін-
деті-психологиялық сауықты-
ру, спортпен айналысуына 
жағдай жасау, білім беру және 
демалыс іс-шараларын ке-
шенді көрсету. Одан күтілетін 
нәтиже егде жастағы 
адамдардың әлеуметтік әл-ау-
қаты мен өмір сүру сапасын 
арттыру, орталықтың қызмет 
алушыларының физикалық 
және психикалық белсен-
ділігін жақсарту, қазіргі қа-
зақстандық қоғамда белсенді 
ұзақ өмір сүру мәдениетін 
енгізу, оның ішінде ұрпақтар 
арасындағы әлеуметтік және 
іскерлік ынтымақтастықты 
қалыптастыруға және дамы-
туға бағытталған бағдарлама-
лар әзірлеу, келер жылы осы 
орталықтың басқа ауданда-
рындағы филиалдарын ашу 
болып табылады. 

Орталықта қызмет ала-
тындардың арасында ер 
азаматтар саны 81 болса, 
әйелдер саны 267-ні құрап 
отыр. Баяндамашы одан әрі 
айтып өткендей, оларға жа-
салынатын қызмет түрі мен 
сапасын арттыру мақсатында 
орталық ішінде қажеттілік 
картасы құрылып, олардағы 
көрсетілер қызмет түрлерінің  
саны 19-ға жетті. Сонымен 

қатар аға буын азаматтарына 
арналған туристік маршрут-
тар бекітіліп, бірнеше мемле-
кеттік және мемлекеттік емес 
мекемелермен ынтымақтас-
тық туралы меморандумға 
қол қойылған көрінеді.  

-Қарттарға көрсетілер 
қызметті алатындардың ба-
сым бөлігі басқа ұлт өкіл-
дері көрінеді. Осыған кел-
генде өзіміздің аталарымыз 
бен апаларымыз енжарлық 
танытады екен. Шамасы 
үгіт-насихат жетпей жатқан 
секілді. Осыны да қолға алу 
керек секілді. Жапония мем-
лекетінде қарттардың орта-
ша белсенді өмір сүру жасы 
бізге қарағанда көш ілгері. 
Бұл орталықтың алдында 
тұрған басты мақсат-міндет-
тің бірі-қарттарды көптеп 
белсенді ортаға тарту. Оның 
айла-тәсілдері, жолдары өте 
көп. Сол арқылы оның жасын 
ұзарту. Есіктегі орталық жұ-
мыстарын басқа аудандарда 
да ашуымыз керек. Ауылдық 
жерлерде кейбір спорт ны-
сандары, мәдениет үйлері, 
басқа да нысандар пайдала-
нусыз бос тұрады. Солардың 
игілігін көріп, осы жұмысты 
жандандыруымыз қажет-ақ. 
Бұл-ауыл әкімі, ақсақал-
дар, ардагерлер ұйымының 
төрағалары бірлесе шешетін 
дүние.

 «Қаражат көзін қайдан 
алуға болады?» деген сауал 
туындайды. Мәдениет са-
ласын, спортты дамытуға 
арнайы бюджеттен  қаражат 
бөлінген. Кейде сол мақсатты 
қаражаттардың түрлі себеп-
термен игерілмей жататын 

кез болады. Ақылдасып, осы 
мәселенің оңтайлы шешілуі-
не ықпал етуге болады. Бұл 
жұмысты біз келесі жылы 
міндетті түрде қолға алатын 
боламыз.-деді төраға сөз ара-
сында.

Ерболат Сапарұлы осы 
Пленумда шығып жатқан 
ардагерлер газеті туралы да 
сөз қозғады. Астанада болған 
республикалық Пленумда ар-
дагерлердің атқарып жатқан 
жұмыстарының насихатта-
луы кем болып жатқаны сөз 
болды.-деді ол-Осы тұрғыдан 
келгенде Алматы облысында 
жарық көре бастаған «Ала-
тау ардагері» атты газеттің 
өз оқырманына жол тартуы 
құптарлық іс екенін  «Арда-
герлер ұйымы» республи-
калық қоғамдық бірлестігі 
Орталық кеңесінің төрағасы 

Б.С.Ізмұқамбетов құптап, 
баса айтып кетті. 

«Ардагерлер ұйымы» 
республикалық қоғамдық 
бірлестігі  Алматы облыс-
тық ардагерлер ұйымының 
төрағасы Е.С.Тұрымбетов 
басқа да міндеттерге тоқтал-
ды. Ол өз сөзінде республи-
калық «Ардагерлер ұйы-
мы» бірлестігінен әкелердің 
қоғамда алатын рөліне назар 
аударып, әкелер ұйымын ашу 
жөнінде міндеттер жүктел-
генін, келешекте осы бағытта 
жұмыс істеу қажеттігін, ол 
үшін ойларымызды жинақтау 
керектігін тілге тиек етті. 

Республикадан жүк-
телген міндеттердің тағы 
бірі-жастармен жұмыс жасау. 
Ол жұмыс Қарасай ауданын-
да өткен форумнан басталған 
болатын. Бұл күндері «Ала-
тау жастары» деген ұйым 
құрылып, соның төңірегінде 
жұмыстар жасалынып жа-
тыр. Төраға осындай ұй-
ымдардың әр ауданда құры-
латынын айтты.

Тағы бір бағыт-қоғамда 
аналардың, әжелердің алатын 
орнына баға беріп, солардың 
жұмыстарын жандандыру 
мақсатында әжелер алқа-
сын құру міндеті. Бұл ба-
стама Түркістан облысынан 
басталған болатын. Қазір осы 
бастама эсафетамен Жамбыл 
облысына келген болатын. 
Жақында Жамбыл облысын-
да болатын үлкен басқосуда 
бұл бастаманы біз эстафе-
талық жолмен қабылдап ал-
мақшымыз. Келер жылдың 
жазында республика әже-
лерінің бастары Түркістан-

да қосылып, үлкен әжелер 
форумы өтпекші. Бұл-ел 
Президентінің тапсырмасы. 
Соған Алматы облысы да өз 
үлесін қосуы керек. Осы іс те 
таяу уақытта қолға алынатын 
міндеттердің бірі болып қала 
бермек.

Демек, жаңа уақыт беле-
сі облыс ардагерлер ұйымы 
алдына жаңа міндеттер жүк-
теп отырғаны анық. Пленум 
жұмысында түйінделген 
дүниелердің бірі осы мәсе-
лелер болды. Одан шығатын 
қорытынды сол, алдағы атқа-
рылар істер осы бағыттарда 
жүрмек.

Осымен Алматы облыс-
тық кеңес Пленумы өз жұмы-
сын аяқтады.

Алтынбай СИҚЫМБЕК.
Қонаев қаласы.

Алматы облысы – 
үлкен мүмкіндіктер өлкесі

Алматы облысының экономиканың барлық салала-
рында жобаларды жүзеге асыру және дамыту үшін үл-
кен әлеуеті бар. «ALATAU INVEST» халықаралық бизнес 
форумында Алматы облысының кәсіпкерлік және инду-
стриалды-инновациялық даму басқармасының басшысы 
Қуаныш Бақытұлы өңірдің даму болашағы мен қолайлы 
инфрақұрылымын жан-жақты баяндап, оның мүмкіндік-
теріне тоқталды, деп хабарлайды kazlenta.kz.

«Алматы облысы 
экономиканың түрлі 
салаларында жетекші 
орындарға ие. Мыса-
лы, өңдеу өнеркәсібі 
өндірістің 90%-дан 
астамын құрайды, бұл 
республикалық көр-
сеткіштен жоғары. 
Қағаз өнеркәсібінде 

біз республика бойынша өнімнің 73 пайызын өндіреміз. Фарма-
цевтика саласы да дамып келеді, мұнда өндірілетін дәрілердің 
төрттен бірі 22 кәсіпорында өндіріледі. Елдегі былғары және 
тігін бұйымдарының 40%-ын құрайтын жеңіл өнеркәсіп негізгі 
орындардың бірін алады. Жаңартылатын энергия көздерін да-
мыту мәселелері бойынша облыс жақсы нәтиже көрсетіп отыр, 
ақпарат үшін 2022 жылы олар Республикада екінші орынды 
иеленді, жаңартылатын энергия көздерінің жалпы қуаты 419,2 
МВт құрады, оның ішінде 11 жел электр станциясы, 6 су электр 
станциясы және 6 күн электр станциясы. Туризмді дамыту бой-
ынша да белсенді жұмыстар жүргізілуде, қазіргі таңда облы-
ста ұлттық табиғи саябақтар мен термалды су көздері қоса 10 
турис тік нысан бар», - деді Қуаныш Бақытұлы.

Сөз барысында Алматы облысының әрбір ауданында жоба-
ларды жүзеге асыруға қолайлы жағдай жасауға ықпал ететін 
бірегей артықшылықтар бар екені баса айтылды. Сондай-ақ 
өңірде экономикалық дамуды қамтамасыз ету үшін белсенді 
мемлекеттік қолдау шаралары жүргізіліп жатқаны айтылды.

«Біз инвесторларды облысымыздың әртүрлі аудандарында 
жобаларды жүзеге асыруға шақырамыз және жан-жақты көмек 
көрсетуге дайынбыз. Мысалы, барлық АЭА қатысушыларына 
салықтық жеңілдіктер мен преференциялар беріледі. Инвес-
торларды қолдау үшін біз салық және кедендік төлемдерден 
босату бөлігінде қажетті қолдау көрсетуге дайынбыз, ал инвес-
тициялық келісімшарттар жасалған жағдайда олар импортта 
кедендік баж салығы мен ҚҚС төлеуден босатуды ала алады. 
Сондай-ақ инфрақұрылыммен қамтамасыз ету, жер телімдерін 
бөлу, құжаттаманы дайындау және әзірлеу, субсидиялар мен 
мемлекеттік гранттар бөлу арқылы мемлекеттік қолдау шарала-
ры бар», – деп хабарлады Қуаныш Бақытұлы.

Сөз соңында ол бүгінгі күннің басты мақсаты – экономика-
лық өсім мен өңірдің тұрақты дамуына ықпал ететін қолайлы 
инвестициялық ортаны құруға ықпал ету екенін баса айтты. Ол 
сондай-ақ облыс басшылығының Алматы облысының дамуына 
күш-жігері мен қаражатын салғысы келетін кәсіпкерлерді қол-
дауға және олармен бірлесіп жұмыс істеуге дайын екенін атап 
өтті.

26 тысяч жителей региона решили 
открыть свое дело

Аким Алматинской области Марат Султангазиев со-
общил, что в 2023 году свыше 26 тысяч жителей региона 
решили открыть собственное дело, передаёт корреспон-
дент BaigeNews.kz.

По словам Марата Султангази-
ева, по итогам первого полугодия 
субъектами малого и среднего биз-
неса произведено продукции на 
1,5 триллиона тенге. В настоящее 
время в сегменте малого и средне-
го бизнеса трудоустроены порядка 
240 тысяч жителей области, при 
этом общее число предприятий 
превышает 136 тысяч.

Как отметил глава региона, инициативы жителей в развитии 
малого и среднего бизнеса активно поддерживаются государ-
ством. В рамках Национального проекта по развитию предпри-
нимательства в текущем году выделено 28,9 миллиарда тенге.

«Этот сектор экономики стал основой для области, охватывая 
почти все сферы экономической активности. Мы приняли ряд 
программ, в том числе региональную программу племенного 
скотоводства. Мы также поставили задачу - в каждом ауле со-
здать не менее одного нового бизнеса в год. В целом, все сель-
ские акиматы эту задачу выполнили.

С нашей стороны идёт инфраструктурная поддержка. Мы на-
чали восстанавливать дома быта. Они не обязательно являются 
собственностью государства или нашего СПК. Даже частные 
дома мы восстанавливаем, субсидируем, всячески помогаем 
им», - сказал аким в СЦК.

Панфилов ауданының әкімі 
Тәуелсіздікке жаңа смартфон сыйлады
Қазақстан Тәуелсіздігінің 20 жылдығы қарсаңында дүние 

келген тұңғышына ата-анасы Тәуелсіздік деген есім берген. 
Бұл ерекше есімді мақтанышпен алып жүрген ол қазір 12 
жаста, деп хабарлайды Zakon.kz.

Тәуелсіздік Батырбекұлының от-
басы Панфилов ауданы Көктал 
ауылында тұрады. Ата-анасы мал ша-
руашылығымен айналысады. Нүсіпо-
втардың үш баласы бар.

«1986 жылғы желтоқсан оқиғалар 
кезінде көп жас қаза тапты, олардың 
екеуі біздің Панфилов ауданынан бола-
ды. Ләззат Асанова Ақжазық ауылын-
да дүниеге келген (қазір Айдарлы), 

мектепті бітіргеннен кейін музыкалық училищеге түсіп, 1986 
жылы желтоқсанда түсініксіз жағдайда қайтыс болды. Кейін 
шындықтың беті ашылып, ол сол қатал күндердің символына, 
қаһарманына айналды. Ербол Сыпатаев біздің ауылдан шыққан. 
Ол Алматыда энергетика институтының 2-ші курсында оқып 
жүрген. Желтоқсан оқиғасы кезінде алаңда болып, сол кездегі 
қырғында қаза тапты. Міне, осы және басқа да көптеген өрім-
дей қыз-жігіттер бүгінгі еліміздің тәуелсіздігі мен егемендігіне 
соқпақ жол салып берді», – деді Батырбек Нүсіпов.

Баланың әкесінің айтуынша, мұндай ерлікті ұмытуға еш бол-
майды. Қазіргі және болашақ ұрпаққа сол уақыттың жарқын 
сәттерін ұдайы жеткізіп отыру керек.

Панфилов ауданының басшысы ерекше есімді баланы айтулы 
датада елеусіз қалдырмады. Мереке қарсаңында әкім Тәуел-
сіздікке жаңа смартфон сыйлады.

КездесуАғалар туралы аздаған сыр

Тарихи тұлғалар

Біз сол өзгерістерге, өмір деген сах-
наны тамашалауға келген көрермендер 
іспеттіміз. Айналадағы болып жатқан 
құбылыстардың бізге түк қатысы жоқ 
секілді сезінеміз өзімізді. Әйтсе де, 
«Тіршілікте көрінбейміз өлместей, 
жүре алмаймыз ерегіспей, белдеспей. 
Өтейікші бірімізді-біріміз, ренжітпей, 
өкпелетпей, сен деспей.»-деп, Мұқағали 
жырлағандай, әр пенденің ерте ме, кеш 
пе өліммен бетпе-бет келіп, мәңгілік 
өмірге баз кешетіні де-ақиқат. Мейлі 
сіз әлемді басқарыңыз, жайпаңыз, шай-
қаңыз, ешкімнің қолы жетпейтін жер-
ге сарайлар салып, паналаңыз, бәрібір 
күндердің бір күнінде Алланың маңдай-
ыңызға жазған жазуынан аса алмайсыз. 
Пайғамбарымыз бақилыққа баз кешерде 
үйдің сыртында 80 мың, ішінде 80 мың 
періштенің міндетін атқарып жүргені 
пайғамбардың өнегелі өмірбаянында 
жан-жақты жазылған. Олай болса, ерте 
ме, кеш пе әрбір пенденің періштесінің 
тағдыр талқанының таусылғанын 
бәрімізге жеткізері анық.

Ең бастысы, өмірден баз кешкен 
пенденің соңында жақсылығы қалды 
ма, жағымсыз істері қалды ма, бәріне 
баға беретін халық екенін ұмытпайық, 
ағайын. Әңгімемізді осы тұрғыдан өрбі-
те отырып, кеше ғана арамызда жүрген, 
соңдарында жарқын із қалған абзал жан 
туралы сіздермен сыр бөліскенді жөн 
көрдік, ағайын, туыс бауырлар. Олар- 
ауданымызға кеңінен танымал Өжек, 
Нұрғали Жаңабаевтар.

Арамызда жарқылдап жүрген асыл 
жан, ардақты әке, соғыс және еңбек ар-

дагері Нұрғали Жаңабаевтың өмірден 
өткеніне біраз жылдар өтіпті. Көзден 
кетсе де, көңілден кетпеген абзал аза-
мат туралы естелік айтамыз деп кім ой-
лаған?.. 

Оның ғұмырдариясы мәңгілік ағысқа 
ауысты. Оның аз ғана алтындай ғұмыры 
ұрпақтары ғана емес, ауылдастары үшін 
де сағынышқа айналғандай.

Нұрғали Жаңабаев ел басына күн 
түскенде қолына қару алып, майданда 
ерлік көрсеткен ержүрек жауынгер, бей-
біт өмірде қоғам байлығын еселеу үшін 
тер төккен нағыз еңбек адамы еді.

Ол Ұлы Отан соғысында генерал 
Чуйковтың армиясының қатарында 
Сталинградтағы қиян-кесті ұрысқа қа-
тысқан болатын. 1942 жылдың қараша 
айында ауыр жараланып, ұзақ уақыт 
госпитальда емделгеннен кейін, 1943 
жылдың наурыз айында жарақаты әб-
ден жазылғанша біраз уақытқа ауылға 
келді. 1944 жылы 20 маусымда Совет 
Армия қатарына қайта алынып, 1945 
жылы мау сым айында аға сержант дәре-
жесінде Ұлы Отан соғысының екінші 
дәрежелі мүгедегі болып, әскер қата-
рынан босап, туған жеріне оралды. Төрт 
жылғы қан майданда көрсеткен ерлік-
тері үшін «Қызыл жұлдыз», «1 дәрежелі 
Ұлы Отан соғысы» ордендерімен және 
бірнеше медальдармен марапатталды.

Соғыстан кейін колхоздың бітпейтін 
жүмыстарына араласып, ферма мең-
герушісі, есепшісі, бас экономист жұ-
мыстарын абыроймен атқарды. Еткен 
еңбектері, төккен терлері бағаланып, ел 
алғысына бөленді. 

Ұлы Отан соғысында қаза тапқан 
майдангерлердің жары болған әпкелері 
Тұрлықыз, Күлшаруанға көмектесіп, 
соғыста қаза болған ағасы Садыханның 
балаларының отбасын құруына қамқор-
лық жасады.

Осындай жанұялық береке-бірлік-
тің арқасында ағайынды Нұрғали мен 
Өжек әкелерімізден және әкпелерінен 
тараған ұрпақтары бүгінгі күнге дей-
ін бөлініп- жарылмай, бірге өмір сүріп 
келе жатыр. Бұл өмірден түйіндегеніміз, 
төрт үйдегі жиырмаға жуық балалардың 
барлығын бірге асырап, бірге тәрбие-
леп, бірге өсірген Тұрлықыз, Күлша-
руан, Дейілхан, Нұрғайша сынды асыл 
аналарымыздың кемеңгерлігіне қалай 
сүйсінбейсіз?!

Үнемі бауырларына, балаларына 
ақыл-кеңесін айтып жүретін Нұрға-
ли ағаның інісі Жаңабайұлы Өжек 
(Ибраһим) білім жолын қуған жан еді. 
Жастайынан білімге құштар болып 
өскен Өжек Абай атындағы мұғалімдер 
институтына оқуға түсіп, ұстаз маман-
дығын алып шықты.

Өжек Жаңабаев өмірінің 40 жылдан 
аса уақытын ұстаздыққа арнап, бір-
неше мыңдаған шәкірттер тәрбиелеп 
шықты. 20 жылдай мектеп директоры 
болған ұлағатты ұстаз аса мықты ма-
тематик еді. Өмірден өткеннен кейін 

ұлағатты ұстаздың еңбегін елі дәріп-
теп, өзі табан аудармай қырық жыл 
қызмет жасаған мектебіне Үкімет қау-
лысымен есімі берілді. «Мен Өжектің 
еңбегі бағаланып, қайта тірілгеніне 
қуанамын» деп, сол ұлағатты шарада 
Нұрғали ағамыздың толқып сөйлегені, 
жазушы Досжан Жанботаевтың ұстазы 
туралы естелік айтқаны, «Айлығымы-
зды банкі босатпайды, банкі босатса 
да Таңқы босатпайды»-деген әкесінің 
әзілін еске түсіріп, оның құрдаста-
рына сый-сияпат көрсеткен Қуатбек 
Өжекұлының жымиған жүзі де бүгін-
гідей көз алдымызда. Қазіргі таңда сол 
білім ошағы Өжек Жаңабаев атындағы 
мектеп болып аталады.

Тектілік пен бауырмалдықты биік 
ұстаған осы әкелер мен аналардан 
тараған ұрпақтары бүгінгі таңда Қа-
зақстанның түкпір-түкпірінде жемісті 
қызметтер атқарып жүр. Барлығы да 
елге сыйлы, ұрпақтарына ұран болардай 
абыройлы азаматтар мен азаматшалар 
десек, артық айтқандық емес.

Күлшаруан анамыздың ұлы Заман-
бек Нұрқаділов ағамыз көп жылдар бойы 
Алматы қалалық партия комитетінің 
хатшысы, Алматы қаласының, Алматы 
облысының әкімі болып өмірінің соңы-
на дейін халық үшін қызмет атқарды. 
Респубикаға кеңінен танымал Мемлекет 
және Қоғам қайраткері болды.

Ал, «Әке көрген оқ жонар, шеше 
көрген тон пішер» деген қағиданы берік 
ұстанған Алтаев Нұрсұлтан, Нұрқаділо-
ва Панаркүл, Қартбаев Толымбек, 
Нұрғалиев Бақытбек, Жаңабаев Қуат-
бектер өз істеріне беріле еңбек еткен 
тәжірибелі мамандар, облысымызға да, 
ауданымызға еңбек сіңірген азаматтар, 
азаматшалар еді.

«Өз ұлын, өз ерлерін ескермесе, ел 
қайдан алсын тегі кемеңгерді» дегендей, 
бүгінде жапырақ жайған бәйтерекке ай-
налған Нұрғали, Өжек Жаңабаевтардың 
әулеті-ауданымыздың мақтаныштары. 
Олардың жарқын жолдары-жас ұр-
пақтар үшін үлгі-өнеге.

Ғ. РАМАЗАН.
Кеген ауданы

 ЗОРЛЫҚ-
ЗОМБЫЛЫҚҚА 
ЖОЛ ЖОҚ!

Кеше бала ең, келдің ғой талай жасқа, Көз жетті бір қалыпта тұра ал-
масқа. Адамды сүй, Алланың хикметін сез, Не қызық бар өмірде одан 
басқа?! –деп, ақын жырлағандай, тіршіліктің бір қалыпта тұрмайтынын, 
қамшының сабындай қысқа ғұмыр күнделікті өзгерістерімен, қисында-
рымен, мысалдарымен бәрімізге паш етуде. Иә, жанымызда жарқын іздерін 
қалдырып, өміріміздің бір бөлігіне айналған жылдарымыз, айларымыз, 
күндеріміз, сағаттарымыз жылжып өтіп жатыр. Күні кеше ғана сырласып, 
сұхбаттасып жүрген жаныңа жақын жандардың да қатары сейілуде. Бұл-
өмірдің ақиқаты.

АБЗАЛ ЖАНДАР ЕДІ

Жамбыл ауданы Ұзынағаш ауылын-
дағы Ұзынағаш лицейінің ата-анала-
рымен «Зорлық-зомбылыққа жол жоқ!» 
тақырыбында кездесу өтті. Кездесуге ау-
дандық жасөспірімдер дәрігері Дилбар 
Жаңабергенова, гинеколог дәрігер Айдана 
Жылысбек, СЭС мамандары Әйгерім Са-
това, Сандуғаш Апиева, психолог Әйгерім 
Тұнғышбаева,  зорлық-зомбылықтың ал-
дын алу бойынша АПБ-нің инспекторы 
Жанкелді Тоқтаров, Жамбыл аудандық 
«Қоғамдық келісім» КММ-нің жетекшісі 
Айман Кенжебаева, Жамбыл ауданының 
әйелдерді қолдау орталығының төрайымы 
Галина Альжанова  және Жамбыл ауданы-
ның аналар кеңесінің төрағасы Гүлзира 
Станқұлова қатысты. 

Көпшілікке әр маман өз саласы бойынша түсін-
діріп, зорлық-зомбылықтың алдын алуға қоғам болып 
атсалысуға, сондай жағдайларды байқап жатса, куәсі 
болса хабар беруге шақырды. Ата-аналар бұл кездесу-
ге жоғарғы баға беріп, алғыстарын айтты.

Өз тілшімізден.

Төл тарих тәуелсіз Қазақстан 
атты мемлекеттің қазіргі әлем кар-
тасынан өз орнын табу жолында са-
налы ғұмырын сарп еткен талай тау 
тұлғаны біледі. Ұлттың, жұрттың 
болашағы үшін басын бәйгеге тік-
кен ондай асыл азаматқа бағаны да, 
батаны да халық берген. Ел басына 
күн туған қысылтаяң шақта шаршы 
топта сөз бастап, қажет кезде ата-
жауға қарсы қол бастаған Әлмерек 
Жаншықұлы-сол санаулы бабамыз-
дың бірі.  

Қайраткер 
Әлмерек Жаншықұлы 1658 жылы 

қазіргі Әулиеата өңірінде дүниеге келген. 
Ұлы жүз, Албан руынан шыққан батыр, 
дана, әулие, аузы дуалы батагөй, ел басқару 
ісіне араласқан қайраткер. Өкінішке қарай, 
Тәуке хан билік құрған кезеңде өмір сүріп, 
жаугершілік заманда жоңғарлармен соғы-
сып, еліне, жеріне қорған болған Әлмерек 
Жаншықұлының аты көп айтыла бермей-
ді. Тарихи тұлғасы толық зерттелмеген. 
Алғаш рет батырдың есімі Жолдасбай Тұр-
лыбайұлының «Райымбек батыр» рома-
нында, Мұқағали Мақатаевтың «Райымбек, 
Райымбек» деген аяқталмаған поэмасында 
айтылған.

2019 жылы бабаның 360 жылдығына 
орай «Ұлы дала тұлғалары. Тарихи са-
бақтастық» атты конференция өтті. Ай-
тулы жиынға келген Әлмерек бабаның 
ұрпақтары абыздың ұлағатты өмірі мен 
кіндігінен тараған ұрпақтарына қатысты 
тың деректермен бөлісті. Бүгінде ел әулие 
атаған Әлмерек бабаның даңқты ғұмырын 
баяндаған бірнеше кітап жазылған. Деген-
мен тарихшылар батырдың тұлғасы әлі де 
зерттеуді қажет екенін айтады.

Әлмерек батырлығынан бөлек шаруа-
ның да қыр-сырын меңгерген кісі болған. 
Ол соғыстан тұралаған ел тұрмысын тү-
зеу үшін жұрт арасында егіншілікпен 
айналысуды насихаттайды. Тәуке хан 
отырықшылыққа көшу идеясын қолдаға-
сын, Әлмерек баба еліне мал қамайтын 
қора-жай салуды үйретіп, сұлбасы қазірге 
дейін сақталған «Әлмерек тоғанын» өзі бас 
болып қаздырады. Қала, кент тұрғызуға ат-
салысады. Іле бойында егіс алқаптары мен 
суармалы шабындықтар сол жылдары көп 
салынғанын әлмеректанушы Ораз Қауға-
бай зерттеулерінде келтіреді.

Әлмерек баба 1754 жылы қазіргі Ал-
маты облысы маңайында қайтыс болған. 
2001 жылы Талғар ауданында батыр, абыз 
бабамыздың басына кесене тұрғызылды. 
Баурайында кесене, қорым, бұлағы бар, 
яғни, тұтас тарихи-мәдени кешен аумағы 
және оның айналасы «Әлмерек жазығы» 
деп аталады.

Батыр
«Әлмеректің білетін қасиетін Төле би 

кезінде оған бас иетін»  деген халық ара-
сында айтылатын осы екі ауыз жолдан-ақ 
көп нәрсені аңғаруға болады. Төле биден 
бес жас үлкендігі бар Әлмерек Төле бимен 
бірге Хан кеңесіне қатысып тұрған. Үш 
жүзден жиылған 41 бидің қатысуымен қа-
зақ хандығы билігін нығайту үшін көшпелі 
ұлттың заңы деп жарияланған «Жеті 
жарғының» жасалуына да Әлмерек баба 
атсалысқан. Хан шақыруымен жөн-жо-
ралғы, салт-сананы білетін мықты кісілер 
келген келелі кеңеске баруына қарап, Әл-

мерек бабаның қоғамдағы салмағын шама-
лауға болады. Жалпы бұл кісі қазақтың үш 
биімен де таныс болған. Олармен сөйлесіп, 
қажетінде ақылдасып тұрған.

«Әлмерек» мәдени-тарихи қоғамдық 
қорының директоры, Әлмерек бабаның он 
бірінші ұрпағы Ысқақ Нұрмұхамедов: «Ба-
бамыз көзі тірісінде абыз атанып, ел құр-
метіне бөленген. Бүкіл ауыл тыңдайтын, 
аузы дуалы дана қарияны қазақ абыз деп 
атаған. Мәселен, ұлы жүздің Албан руында 
екі абыз бар. Оның бірі Шоған болса, екін-
шісі-Әлмерек.

Әлмерек баба ел ішінде алдымен баты-
рлығымен танылған. Арнайы археологи-
ялық қазба жұмыстары кезінде оның сүйегі 
табылған. Екі метрге жуықтайтын бойына 
қарап-ақ бабаның алып кісі болғанын түсі-
неміз. Тектіден текті туатыны-заңдылық. 
Абыздың арғы атасы-Бәйдібек би.

 Әлмерек атаның туғанына 364 жыл 
толды. Туып-өскен жері оңтүстікке таяу. 
Бірақ жоңғарлармен шайқас жүріп жатқан-
да ол Жетісудың шығысына қарай көшкен 
екен. Бабаның батыр атануы жоңғарлармен 
шайқаста анықталған. 1683 жылы Қара-
даладағы шайқаста жасы жиырмадан енді 
асқан Әлмерек батыр қол бастап, жоңғар-
дың түменбасы Шонжы батырдың басын 
алған. Содан бастап батырдың аты елге 
танылады.

Қарадала – Әлмерек
Қоғам белсенділерінің Алматы облысы, 

Ұйғыр ауданының атауын Қарадала немесе 
Шарын, ал аудан орталығын Әлмерек деп 
өзгертуді ұсынып келе жатқанына бірталай 
уақыт болды. Әсіресе, соңғы жылдары бұл 
жайт баспасөз бен әлеуметтік желіде жиі 
айтылып, қызу талқыланып жүр. Тіпті, 
жуырда жұрт аталған аудан атын ауысты-
руды талап етіп, арнайы петиция жария-
лады. Мәселе парламент қабырғасында да 
көтерілді…

Жоғарыда айтылғандай, Шонжы (Шын 
есімі – Шоңжы) ХVII ғасырда қазақ жеріне 
тұтқиылдан шабуыл жасаған жоңғар баты-
рының аты. Ал енді өз жерінде бейбіт оты-
рған қазақтың ұлын – құл, қызын – күң етпек 
болған жаудың арам пиғылына қарсы тұрып, 
елін жаудан қорғап, жекпе-жекте басқыншы-
ның басын алған батыр – Әлмерек.

Шонжы, Қаскелең, Шамалған деген 
сияқты батырлардан бөлек Қазақстанның 
бірнеше жерінде «Қалмақ қырылған» деген 
жер атаулары да бар. Кейбір тарихшы-зерт-
теушілердің пікірінше, қазақ жоңғар ба-
тырларының атына жер-су атауын «талай 
қаскөйдің басын алғанбыз» деген мағына-
да, жауға сес көрсету үшін берген.

Әлқисса, Шонжы атауы жер иесі қа-
зақты былай қойғанда, бауырлас ұйғыр 
халқына да еш қатысы жоқ. Ендеше, тари-
хи әділдік орнатып, аудан атауын қазақша-
лап, оның орталығын елі үшін өмірін бәске 
тіккен, жерді ата жаудан азат еткен Әлме-
рек баба атымен атауға не кедергі? Міне, 
өкінішке қарай, осындай заңды сұрақтың 
әлі күнге жауабы табылмай тұр.    

Ел ісі
Жасы қырыққа таяғанда Албан руын-

да би болған Сүйіндік қарт (атасы) билікті 
Әлмерекке тапсырады. Осыдан кейін Әл-
мерек батыр соғыс өнерін қойып, елге бас 
болады. Бұл кісінің орнына аты аңызға ай-
налған Райымбек батырдың атасы, серігі, 
жолдасы болған Хангелді батыр қолбасшы 
болып сайланады. Содан өмірінің соңына 

дейін абыз ел билеу ісінде жүрген.
Әлмерек атаның сегіз ұлы болған. 20 ға-

сырдың басында орыстың отаршыл саяса-
тына қарсыласқан Ұзақ батыр Саурықұлы, 
оның әкесі Саурық, Әубәкір батыр, одан 
ертеректегі Тазабек батыр, Тазабектің әкесі 
Пұсырман би, күйші Қожеке Назарұлы, 
академик Карл Байпақов, барлығы-Әл-
мерек әулиеден тараған ұрпақ. Бұлардан 
бөлек бабаның аты аталмаған батыр, би, ға-
лым, үлкен кәсіп көтерген, қоғамға еңбегі 
сіңген талай қайраткер ұрпағы бар.

Абыздың үлкен ұлы Жәнібектен та-
раған бесінші ұрпағы Тазабек азаттық үшін 
күрескен. Патшалық Ресейге қарсыласып, 
болмаған соң қарамағындағы ағайынын 
бастап, Қытайға көшуге мәжбүр болады. 
Ақыры 19 ғасырдың аяғында орыс әскер-
лерінің қолынан қаза табады. Тазабектің 
есімі тарихта аталмайтынын, зерттелме-
генін жазушы ағамыз Бексұлтан Нұржекеев 
қынжыла айтып жүр.

Батагөй
Әлмерек бабаның батагөйлігі көп ай-

тылады. Батаны беру бар, бірақ бәрінің 
батасы тегіс орындала бермейтіні бесене-
ден белгілі. Алланың көзі түскен, қалауы 
түскен аузы дуалы қарияның берген батасы 
орындалған. Ежелден келе жатқан дәстүрге 
сай майданда жекпе-жекке шығарда жа-
уынгер үлкен кісіден бата алған. Хангелді 
батырдан 4 жас қана үлкен болса да, Хан-
гелді жекпе-жекке шығарда Әлмеректен 
келіп бата сұраған деседі. Райымбек баты-
рға, Жауғашар, Байсейіт батырға бата бер-
ген. Ол кез Тәуке ханның заманы, жаугер-
шілік кезең, сай-саланың арасымен жүріп, 
кәдімгі әскери тактиканы қолданып, басқа 
батырлармен бірге қазақ жерін қорғаған. 
Көріпкелдік, аян алатыны, болжайтын 
әулиелік қасиеті болған. Құранды жете 
меңгерген деп айтылады. Қазба жұмыс-
тары жүргізілгенде осы жерден атаның 
Құраны шыққан. Тозған, сыз жерде жатып, 
жазуы көшіп, оқуға келмейтіндіктен, қайта 
көміліпті.

Аңыз бойынша Әлмерек бабаның екі 
иығында отыратын екі арыстаны болған 
екен. Жекпе-жекке шыққанда қарсыласына 
сонысымен сес көрсетіп, жеңген дейді. Әл-
меректің көрген түсі айдай келетін қасиеті 
болған. Бір жылы өз халқына жоңғар ша-
батынын, тағы бір жолы найман еліне жау 
шабатынын түсінде көріп, ескертеді.

Кесене
«Дінмұхаммед Ахметұлын бала кезінде 

атасы қазіргі баба кесенесі тұрған жерге 
ертіп әкеліп, «Бұл жерде Әлмерек деген 
үлкен әулие атаң жатыр. Сен осы жерді 
ұмытпа» деп көрсетіп кеткен екен. Ол кезде 
қазіргі Қапшағай көлі жоқ. Іле өзенінің үсті-
нен өтетін көпір осы маңға жақын болған. 
Әрі-бері жол жүргенде Димаш Қонаевтың 
атасы аялдап, Әлмеректің басына құран 
оқып тұрған. Көз көргендердің айтуын-
ша, 1990 жылдардың басында Қонаев осы 
өңірдегі журналист, жазушы және басқа да 
мәдениет саласының өкілдерін шақырып 
алып, «Мына жерде аталарың жатыр» деп 
көрсетіп, аманаттаған екен. Соның негізін-
де 1998 жылы «Әлмерек тарихи-мәдени 
қоғамдық қоры» құрылды. Қорды ең алғаш 
академик Нұрғали Мамыров басқарған. 
Ескі қорымда қазба жұмыстарын да сол кісі 
ұйымдастырған. Академик Карл Байпақов 
бастаған археологтар осы аумақты қазып, 
тексеріп, бабаның жатқан жерін анықтап, 
кесенені тұрғызады. Бір жылдары қордың 
атқарушы директоры болған Рауан Әріпов 
кешенге кіретін үйді, басқа нысандарды 
тұрғызуға күш салып, көп еңбек сіңірген.

Тылсым
Баба атындағы қор директоры Ысқақ 

Нұрмұхамедов былай дейді: «Бірде кесе-
неге бір топ жас дәрігер қыз бала зиярат 
ете келді. Олар су құйынатын бұлақтың 
басына барып, айналасын қоршап, төбесін 
жауып қойған қалқаның ішіне кірмекке 
дайындалғанда, бір қыз «бұл жер лас, ан-
тисанитария, мен су құйынбаймын» деп 
сыртта қалады. Ол өзі оңаша тұрғанда 
қасына қолында найзасы бар, атын жете-
леген жауынгер үлкен кісі таянған көрін-
ді. Судың арғы бетінде жирен жылқылар 
жайылып жүріпті. Зәресі ұшып, қорыққан 
жас қыз құрбыларына қарай тұра жүгіріпті. 
Бірнеше күннен кейін шырақшы отыратын 
жерге қайта келген қыз кешеннің директо-
ры Ысқақ мырзаға көзіне көрінген жайтты 
баяндап беріпті. Директор одан «көрген 
адамның келбеті есіңде ме?» деп сұраған. 
Жас бала «иә, есімде» деп жауап беріпті. 
«Сосын оны ертіп әкеп, Әлмерек абыздың 
Төлен деген суретші салған ең дұрыс деп 
қабылданған портретін көрсетіп, «тура осы 
суреттегідей ме?» десе, қыздың есі шығып, 
«тура осы кісіні көрдім» депті. Міне, тыл-
сым. Бәлкім қасиетті жерге келіп, әулиенің 
қасиетіне сенбеген қызға осы кереметті 
көрсетіп, ескерту жасаған шығар…

«Дертіне шипа іздегендер еліміздің 
түкпір-түкпірінен, тіпті Татарстаннан, 
Башқұртстаннан, Сібірден келгендер бол-
ды. Карантин кезінде біраз тыйылды. Қан-
шама адам сауығып кетіп жатыр. Онколо-
гиядан жазылған кісі бар. Бала сүйе алмай 
жүрген, үй ала алмай жүрген, жұмыссыз 
адамдар осында келіп, Алладан тілеу тілей-
ді. Тарихи кешен мемлекет қарауына өтсе 
деген тілегіміз бар, жартылай мемлекеттік 
нысан болып жұмысын жалғастыра береді. 
Келушілер көп. Мысалы, бүгін жұмыс күні 
болғанымен, 400-500 зияратшы келді, ша-
мамен», – дейді ол.

Әлмерек бабаның әулетіне келін боп 
келетін Әбдіхалыққызы Ләззат апамен 
де сөйлесудің сәті түсті. Ол кісі кесе-
неге жақын жерде, қырдың басындағы 
үйде тұрады екен. Үйінің маңайына бақ-
ша салып, ағаш еккен шаруақор жандар. 
«Басқа жақта тұратын едік, бір жылдары 
бала-шағам жан-жаққа шашырап кетті. 
Алладан келген белгі, сынақ деп түсіндім. 
Бір күні түс көрдім. Түсімде жүгімді артып 
көшіп келе жатыр екенбіз. Дәл осы баба-
ның кесенесіне таяу жерден трактормен 
өтіп бара жатсам, 3 тырмам түсіп қалды. 
Түскен тырмаларды қайта тракторға ба-
сып алып әрі қарай кетіп қалдым. Сол түсті 
көргесін осы жерге келіп, әруаққа арнап 
қой сойдық. Сұрастырсақ, үшінші бастау-

дың басында отырған кісі жұмыстан босап, 
кетіп жатыр екен. Соны алмастырып, бұл 
үйге 2005 жылы кірдік. Шалым осында он 
жеті жыл жұмыс істеді.

Осында тұрғалы әулиеден медет іздеп 
келген талай бейбақты көрдім. Бала көте-
ре алмай жаны әбден қысылған бір келін-
шек келіп тілеу тілеп жүріп, егіз балалы 
болды. Сонау Ақтаудан бір кәсіпкер жігіт 
келген. Жұмысына барса, аяқ-қолы жан-
сызданып қалады екен. Біреу «Райымбек 
батырдың басына бар» деген кеңес беріпті. 
Соны естіп Алматыға келсе, ол жерде бір 
кісі «алдымен Әлмерек атаға зиярат қыл» 
депті. Сөйтіп осында келіпті. Кейін құлан 
таза жазылып, қызметіне оралды. Тағдыр-
дың теперішін көріп, жағдайы тығырыққа 
тірілген тағы бір келіншек осында келіп, 
тәу етіп, тілеу тілеп жүрді. Қазір ол да 
оңалды. Жалпы, Әлмерек атаның қасиетіне 
талай куә болдық қой. Өзіме де шапағаты 
тиді. Осында отырғалы балаларым мен 
немерелерімнің барлығы өмірде өз орнын 
тапты», – деді апа.

Басына іс түскен, күрмеуін шеше ал-
маған кісі әулиенің басына зиярат жасап, 
тәңірден тілек тілеу-сан ғасыр қалыптасқан 
дәстүрлі ата дінімізде бар салт.

Рухани темірқазығымызға айналған 
Әлмерек абызға арналған кесене Алма-
тыдан 30 шақырым жерде, Талғар ауданы 
Покровка елді-мекенінде тұрғызылған. 
Көк күмбезі алыстан көрінетін әулиелі жер 
ағашы көп, жап-жасыл болып жадырап 
жатқан жазық дала. Кесене биіктеу жерде. 
Оған жету үшін өзен үстіндегі көпірден 
өтіп, келушілерге қолайлы етіп темірден 
төселген сатымен көтерілесің. Ені бес ме-
трдей Үлкен Алматы өзенінің жалғасы 
саналатын өзен арнасы иір-қиыр жазуға 
айналып кететіндей. Баба басына зиярат-
тай келген кісілердің сөзінше, ол арабша 
«Алла» деген жазуға ұқсайды екен. Бай-
қаған адамға ол да-бір Құдырет.

Шапағат пен шипа
Әлмерек атаның басына тұрғызылған 

кесененің ар жағында қорым көрінеді. Онда 
атаның ұрпақтары мен туыстық және басқа 
да жақындығы бар кісілер жерленген. Бергі 
жағында шырақшылар тұратын, зияратшы-
лар мейман боп кіретін үлкен үй тұрғы-
зылған. Одан ары өздігінен жерді жарып 
шыққан бес қасиетті бұлақ бар. Әр бұлақ 
өзіндік қасиетке ие: ең бірінші орналасқан 
бұлақ суының құрамында ауыр металл жоқ. 
Есесіне, күміс көп. Сонысымен небір дерт-
ке дауа екен. Келесі бұлақтың құрамында 
магнит басым болғандықтан, құйынған 
адамның бойындағы ауыртпалықты сылып 
алады екен. Әдетте, келушілер ол бұлақтан 
3 немесе 7 шелек су құйынады. Бұлардан 
бөлек келесі бұлақ суы көз ауруына дауа 
көрінеді. Міне, осылайша, әр бұлақ суы-
ның белгілі бір шипалық қасиеті бар.

Бұлақтардың ортасында жуандығы 
кісі құшағына сыймайтын биік те бұталы 
келіншекталдың жер бетіне шығып жатқан 
тамырларын баспаған дұрыс деп жатады 
ел. Ағаштың саясындағы отырғышта зи-
яратшылар тілеу тілеп отырады. Бұлақтың 
мұздай әрі мөлдір суы қайнағандай кө-
теріліп, көпіршіктеніп жатады. Бұлақ суы-
ның көпіршуі ниеттеніп, қол жайған кісінің 
тілеуі қабыл болғанының белгісі деген де 
сенім бар.

Қай күні барсаң да, Әлмерек бабаның 
басына келушілердің аяғы үзілмейді. Қазақ 
тарихында өзіндік орны бар, қайраткерлігі 
мен ілімі әлі де болса, толық ашыла қой-
маған Әлмерек бабаның тұлғасы зерттеуді 
қажет етеді.

Бану ОҢДАСЫНОВА.

ӘЛМЕРЕК АБЫЗ КІМ?

22 желтоқсан-архившілер күні

Қазақстан Республикасының 1998 
жылғы 22 желтоқсандағы N 326-I 
«Ұлттық архив қоры және архив-
тер туралы» қолданысқа енгізілген 
Заң архив қорының құжаттарын қа-
лыптастыру, сақтау мен пайдалану 
және Қазақстан Республикасындағы 
архив ісін мемлекеттік басқару са-
ласындағы қоғамдық қатынастарды 
реттеуге негізделген.

Архивке берілген баға өлшеусіз. 
«Құжатсыз тарих жоқ, тарихсыз 
мемлекет, ұлт жоқ» дегендей, ар-
хив-тарих үшін жинақталған құжат-
тар қоймасы. Сондықтан да, ол жеке 
тұлға мен мемлекеттің тыныс-тір-
шілігімен бірге тыныстап, өмір 
сүріп, жалпы қоғамға қызмет етеді. 

Архив деректерінің айрықша 
маңыздылығы құжаттардың түп-
нұсқалығында. Архив – өткеннің 
ескерткіші. Жеке бір адамның ғұмы-
рынан бастап, тұтас бір мемлекеттің 
тарихын жинақтайтын стратегия-
лық маңызы бар сақтаушы мекеме.

Архивтік құжаттардың маңыз-
дылығына қоғамның назарын ауда-

ру, архивтік құжаттарды мәңгілік 
сақтау және оны пайдаланудың 
жаңа инновациялық әдіс-тәсілдерін 
қарастыру. Отандық және шетел-

дік ірі архивтермен жүйелі әрі ұзақ 
мерзімді өзара ықпалдастық пен 
ынтымастық жүйесін қалыптасты-
ру-бүгінгі күннің өзекті мәселесі. 
Сондай-ақ ынтымақтасып зерттеу 
жүргізу  мәселелерін бірлесіп қолға 
алып, оны жүзеге асыру барша архи-
вистердің міндеті деп білемін.

Алматы облысы мемлекеттік ар-
хивінің қызметкерлері ел игілігін-
де құндылықтарды аса байыппен 
сақтап, асыл мұралардың болашақ 
ұрпаққа қаз-қалпында жеткізу және 
оларды ұтымды пайдалануымен ба-
рынша толық зерттелуі үшін қалт-
қысыз қызмет атқаруда.

Архив – тарихтың қайнар бұлағы. 
Ал, архив қызметкерлері – тарихы-
мыздың тамыры, құнды құжаттар-
дың шын жанашырлары. Бүгінгі 
таңда  миллиондаған ақпараттық 
қазынамен жұмыс істейтін архив 

мамандары ел мүддесі үшін аянбай 
еңбек етіп келеді. Қазіргі жаһанда-
ну заманында мәселе ақпараттың 
көлеміне емес, онымен жұмыс істей 
білудің, өңдеудің, сақтаудың жолда-
рын қарастыруға келіп тіреледі. 

Сол себепті қазіргі архив қыз-
меткерлеріне жаңа технологиялар-

ды меңгеру басты міндет болып 
отыр.

Ендігі кезекте еліміздің жоға-
ры оқу орындары архив саласына 
қызығушылығы бар сапалы ма-
мандармен қамтамасыз ету үшін 
олардың білім алу жүйесін қайта 
қарап, бағыт-бағдар беріп, әлемдік 
стандарттарға сәйкес дамытса деген 
тілегім бар. Болашақ жастардың қо-
лында. 

Алматы облысының мемлекеттік 
архиві өзінің бастауын облыстық 
архив қорынан алады. 1919 жылы 
4 қызметкерімен  жұмыс бастағаны 
туралы деректерге сүйенсек, қазіргі 
уақытта архив мекемелерінің штат-

тық саны 127 қызметкерден тұрады. 
Бұл еліміздің экономикалық, әлеу-
меттік дамуының басты көрсеткіші 
деп білемін. 

Сондай-ақ, архивтің мемлекет-
тік сақтауындағы жеке тектік қор-
ларда ірі ғалым, тарихшы, Алаш 
және Алашорда тарихын зерттеуде 
белсенді қызмет атқарған К.Нұр-
пейісовтің, тарих саласында іргелі 
зерттеулер жүргізген ғалымдар  
У.Шалекенов, Л.Қылышов, жазушы-
лар мен ақындар Н.Әлімқұлов, 
Х.Әміров, М.Қалдыбай, отбасылық 
қор иелері Қазақ кеңестік Социа-
листік Республикасына еңбек сіңір-
ген Бақытбек Қошмұханбетов және 

көрнекті опера әншісі, профессор, 
Қазақ Кеңестік заманның еңбек 
сіңірген халық әртісі Жаманова Роза 
Үмбетқызының және қоғам қайрат-
керлері  А. Асқаров, С. Серкебаев, 
И. Балтағұлов, М. Фазылов сынды 
еліне еңбек еткен атақты тұлғалар-
дың құжаттары сақталуда. 

Зерттеушілер мен ғалымдар-
дың назарын аудару, елді рухани 
байлықпен сусындату, қоғамның 
өркендеп-өсуінде архивтің үлкен 
маңызға ие екенін көрсету. Қоғам-
ның қызығушылығын оята отырып 
мемлекеттік архивті ұлттық қор, ел 
тарихының қазынасы ретінде паш 
ету. Олар халықтың сана-сезімін 
арттырып, ой-өрісін дамытатын, 
білім көкжиегін кеңейтетін мәлімет-
тердің жария болуына, ел арасына 
таралып, әрі тарихи деректердің 
бұрмаланбай өз орнымен дұрыс 
пайдалануына аса мән береді.

Мен бұрынғы архив қызметкері 
ретінде, өзімнің әріптестерімді 
«Ұлттық архив қоры және архивтер 
туралы» Қазақстан Республикасы 
Заңының қабылдағанына 25 жыл 
толуына орай және 22 желтоқсан 
– архившілер күнімен шын жүре-
гіммен құттықтаймын! Архив қыз-
метшілерін еңбектері еселеніп, мол 
табыстарға кенеле беруіне тілек-
теспін.   

   
Балқия РЫСҚАЛИЕВА, 

архив саласының  ардагері.

Қай заманда, қандай қоғамда болмасын, елдіктің баста-
уында ұлттық мақтаныш сезім мен ұлттық рух тұратын-
дығы белгілі. Ал оның қайнар көзі – тарих пен мәдениет 
екендігі баршамызға мәлім. Егеменді ел үшін бабалардан 
қалған асыл мұраларын, құнды жәдігерлерін келер ұр-
паққа аманат ету, жалпы ұлттық құндылықтарымызды  
сақтау және оны барша халықтың игілігіне пайдалану 
басты мақсатымызға айналғанына еш күмән жоқ. Сан ға-
сырлық тарихы бар құндылықтарымызды сақтап, халық 
мүддесіне пайдалануды жүзеге асыруда. Қоғамда бүгінгі 
күні мемлекеттік архивтердің атқаратын қызметі зор. 

ТАРИХ ҚҰЖАТТАРЫНЫҢ ҚОЙМАСЫ

Мерей

Жылдар жылжи берді. Қырғызбек аға 
мәртебелі сексен жасқа толғанда өзімізше 
толғанып бір мақала жазғанбыз. Жігері 
мен жалыны, парасаты мен адамгершілік-
ке берік ұстыны отыз жыл бұрын өзіміз 
көрген баяғы қалпы, тіпті де өзгермеген 
кейіпте. Өзгермейтін себебі, тәрбие-тәлімі 
тереңнен тамыр тартқан тегі асылдығында 
болатын. Тегі асыл дейтініміз, арғы бабасы 
даңқты баһадүр батыр Қарасай, бергі ата-
лары да теңдессіз батырлар – Мырзабек 
пен Кәшке, Саурық пен Сұраншы. Өз ата-
лары Шалтабай мен Атагелдіні біздің өл-
кенің тарихынан ептеп хабары бар ел жақ-
сы біледі ғой. Демек, біртуар бекзаттардың 
ұрқынан  жаратылған Қырғызбек аға қалай 
осал  болсын. Сексеннің жалынан ұстаған 
сәтінде құрдастары қызығарлықтай сергек 
жүрсе, сол бабаларының рухы демегендік 
деп жорығанбыз.

***
Ол мақаланы жазбаққа ниеттеніп еке-

уара біраз әңгімелестік. Тілінің қалтары-
сында қырғызшадан қалған шамалы ак-
центі барын бұрын да байқайтын ек, енді 
соның мәнісіне тереңдемек оймен сұрақ 
қоямыз да баяғы. 

– Дұрыс айтасың, сөзіміздің арасын-
да қырғызшадан қалған сарқыт  кездесіп 
жатса, ол да өткен ғасырдағы өмірдің бір 
өрнегі. Аласапыран  алмағайып жылдары 
әкеміз Қасымхан Ыстықкөлдің жағасын-
дағы Рыбачье қаласына көшіп барған. 
Ортаншы ағасы Жансерік Тоқмақты па-
налапты. Өйткені 1928 жылғы асыра сіл-
теу саясаты мұндағы бай мен бағланның  
балаларына бүйідей тиіп, береке баянын 
астан-кестен еткен ғой.Талай ел жан сауға-
лап қырғызға асып, Қытайға қашты. Біздің 
әулеттің тарихы мен шежіресіне үңілсеңіз, 
арғы атамыз Нұртайдан – Атагелді, Жан-
серік, Қасымхан, ал  Қасымханнан – Әшір-
бек, Айбек, және мен – Қырғызбек. Осы-
лай тараламыз. 

Мен 1935 жылы сәуірдің 14-де Қырғыз 
ССР-ның Ыстықкөл облысы, Балықшы ау-
даны, Рыбачье кентінде туыппын. Сөйтіп, 
қырғыз жерінде өмірге  келген соң Қырғыз-
бек аталғам. Мектепте де, институтта да 
қырғызша оқыған  соң, әрине, туыс тілдің 
ықпалы кей сөздерімізден байқалып жата-
тынын әдетте өзіміз де аңғармай қаламыз. 
Әкем елге тек 1956 жылы оралған.

– Сонда қалай, Қасымханның баласы 
бола тұра Атагелдиев аталғаныңыз қызық 
сияқты?

–  Атагелді Қасымханның туған ағасы. 
Алланың жазуы шығар, алты рет  некелі 
болса да бір перзентке зар екен, тек жетін-
ші шешемізден Әділбек атты бір ұлы бар. 
Ал енді Қасымхан, ағасына деген шексіз 
ықыласынан, «тәтемнің баласы жоқ» деп, 
өз балаларының бәрін Атагелдиев деп жаз-
дырған. Содан бәріміз осы текпен кеттік. 

Атагелдінің мың жылқысы, мың 
қойы болыпты. Дәулеті бір кедергі, атаға 
тартқан алғыр да албырт мінезі саясаттың 

ноқтасына басын бұрғызбай,  ұжымда-
стыру кезіндегі ұйпа-тұйпа дүрбелеңде 
Тәжікстан асып кеткен екен,  «сүйегі сонда 
қалды» деп мұңайып отыратын еді әкеміз. 

Менің әкем Қасымхан Ыстықкөлде 
«Советская  Киргизия» деп аталатын па-
раходтың жүргізушісі, боцманы болған. 
Жетіөгізден, Прежевальскіден, Түп деп 
аталатын ауданнан Фрунзеге (қазіргі Біш-
кек) астық пен мал тасыпты. Кемеші дейтін 
сирек кәсіптің тұтқасын ұстағандығынан, 
соғысқа да бармай броньмен  қалыпты. Өзі 
1903  жылғы еді, 1976 жылы жетпіс үш жа-
сында  туған ауылы Қарақыстақта қайтыс 
болды. Шешеміз Сара Қыздарбекова 1902  
жылы туған, ол кісі 1951 жылы 49 жасын-
да тым ерте дүние салды. Сүйегі Рыбачье-
де. Автомобиль апатынан он сегіз жасын-
да қайтыс болған Айбек  деген ағамыз да 
қыр ғыз жерінде мәңгі тыныш тапты.  

***
Қырғызбек Қасымханұлы 

1942 жылы Рыбачьеде мек-
теп есігін ашып, осында орта 
білімді игерген соң арман же-
тегімен Фрунзеге аттанады. 
Мұнда Константин Иванович 
Скрябин атындағы Қырғыз 
Ауыл шаруашылығы институ-
тына оқуға түседі. Оны 1957 
жылы аяқтаған жас маман-
ды жолдама бойынша Жам-
был облысына жіберген екен, 
алайда туған жердің тартылы-
сы мен елге деген ерекше ма-
хаббат Қырғызбекті сол жылы 
тамыз айында бабаларының 
баянды атамекені Прудки 
(қазіргі Аққайнар) ауылына 
алып келіпті. Мұндағы ағайындарының, 
әсіресе, жақын туысы Алмабек Ақшалов-
тың ақылымен ол Қастек МТСтансасына 
қызметке қабылданады.   

1959 жылы Қастек МТС-ы тарап, 
РТС-қа (техникалық жөндеу стансасы) 
айналғанда сол мекеменің меңгерушісі бо-
лып қалады. Қызмет барысымен Қырғыз-
бек инженер 1960 жылы Кеген ауданының 
«Қарқара» совхозына бас инженер болып 
барады. Одан көп ұзамай өз ауылына қай-
та оралып, 1962 жылы Көкөзектегі Пар-
тияның ХХ съезі атындағы колхозға, сол 
жылы күзде төрт колхоздың базасынан 
іріленіп қайта құрылған Амангелді атын-
дағы совхозға бас инженер болып тағай-
ындалады. 

Білімі мен тәжірибесі толысқан ма-
манның бұдан кейінгі еңбек жолы да абы-
ройлы. Ол 1968 жылғы ақпан айынан 1977 
жылғы сәуір айына дейін «Ұзынағаш» 
совхозының бас инженері, 1977-1979 жыл-
дар аралығында аудандық коммуналдық 
шаруашылықтың бастығы, ал 1979 жылғы 
ақпан айынан бастап, 1998 жылғы шілде 
айына дейін Жамбыл атындағы колхозда, 
одан кейін осы аттас совхозда, ел тәуел-

сіздігінің алғашқы кезеңінде құрылымы 
өзгерген акционерлік қоғамда бас инже-
нер, АҚ бастығының бірінші орынбасары 
қызметін ойдағыдай атқарып, ауылдаста-
рының құрметіне бөленді.

Ұзақ жылдар бойы ауыл шаруа-
шылығы саласында тиянақты да жемісті 
еңбек атқарған Қырғызбек Атагелдиев 
Қазақстан Компартиясы Орталық Коми-
тетінің, Алматы облыстық және Жамбыл 
аудандық партия комитеттерінің Құрмет 
Грамоталарымен марапатталып, Мәскеуде 
өткен Бүкілодақтық ауыл шаруашылығы 
жетістіктерінің көрмесіне екі мәрте деле-
гат болып қатысты. Өнегелі насихатшы 
ретінде сол кездегі Литван ССР-інің аста-
насы Вильнюс қаласында өткен насихат-
шылар конференциясына Қазақстаннан 
делегат ретінде барып қайтты.

***
«Тұяғы бүтін тұлпар жоқ...» деп ха-

лық тегін айтпайды, Қасымханның ағасы 
Атагелдінің шырғалаңға түскен тағдыры 
Нұртай әулетіне зор салмақ  болды.Ете-
гін шеңгел сыдырып, бірнеше жыл елден 
жыраққа кетті. Көңілге мұң, көкірекке 
сағыныш ұялады. Тілі мен салты туыстас 
дегенмен, қырғыз жерінде туған ұрпағы 
бара-бара жатбауыр болып кететінін біл-
ген Қасымхан  қайткен күнде де туған Қа-
рақыстағына жетуге асығыпты. Бірнеше 
арысы жат өлкеден жай тауып, бір отба-

сындағы бес адамының екеуінен айрылған 
ол  елуінші жылдардың ортасында екі 
ұлымен әйтеуір еліне жетіпті. Солардан  
өскен үрім-бұтақтың өрісі кеңейгені де бү-
гін бір мәртебе. 

– Қырғызбек, сен міне, біздің ортамыз-
да оқып-білім алдың. Есейдің, оң-солың-
ды таныдың. Енді еліме кетем дегеніңді 
құптарымызды да, құптамасымызды да 
білмей, дал боп тұрбаймыз ба. Саған 
Фрунзеден, немесе  сол Рыбачьеден де қы-
рғыздың бір қызы табылар еді ғой. Мейлі, 
құп. Бірақ, бізді де ұмыта,– деп еді-ау бірге 
жүрген достары, қоштасар кезінде базына-
сын  Қырғызбекке бүкпей айтып.

Қайдан ұмытсын. Балалық, жастық 
шақтың жалқын нұрлы жайсаң  көріністері 
адамның санасынан көзі жұмылғанша 
өшер ме. Анда-санда  Манас ұрпақтары-
ның сөзін ести қалса, елең ете түсетіні рас. 
Кейде құлағына Алатооның арғы жағынан 
сыбызғының үніндей сызылып қырғыздың 
әуені  шалынса, жан жүрегі тіпті елжіреп, 
көзі мөлтілдеп сала беретінін несіне  жа-
сырады. Балалық балдәурені өткен сол 
Ыстықкөлдің жағалауын үнемі  түсінде 
көретінін, жалынды жастығын бірге той-

лаған сол достарын ауық-ауық есіне алып 
сағынатынын, жиырма екіге келгенше 
өзінің екінші ана тіліндей болған қырғы-
зшасын Қырғызбек қалай ұмытсын, ұмыт-
пайды.

–  Фрунзеде ме, әлде Ыстықкөлдің бір 
тұсында болсын, қырғыздардың  ішінде 
қала берсем де болатын еді. Бірақ, өзімді 
«қазақтың ұлымын» деп санайтын түкпір-
дегі бір ерекше сезім алды-артыма қарат-
пады. Және ертеректегі бір сапардың әсері 
де себеп болған шығар деп ойлаймын.

Менің шешем мына төстегі Әжіке-
лердің қызы еді. 1948 жылы жазда Бы-
стровкаға келіп, содан екеуміз жаяулатып 

Қарақыстаққа түстік. Мұндағы  
туған-туыс тарды еркін арала-
дық. Содан кейін шешем Қаске-
леңнен арғы  Абай ауылында 
тұратын төркіндеріне барды. 
Нағашыларымның ауылында 
үш үйге кіріп, және біраз күн 
аялдадық. Он үш жастағы, ес 
тоқтатқан бала  емеспін бе, 
«Жат елінде сұлтан болғанша, 
өз еліңде ұлтан болудың» қан-
дай  бақыт екенін осы сапар ба-
рысында анық түсінген болуым 
керек, содан бастап Қарақыстақ 
десе жүрегім алып-ұшып тұра-
тын болды, – дейді Қырғызбек 
аға.

Пәлі, туған жердің құдіреті деген қан-
дай, әне! Бір-ақ рет көрген, бір-ақ  рет кел-
ген баланың көкірегіндегі отаншылдықты 
оятқан Қарақыстақ пен Абай  ауылына 
мың мәрте мадақ!

Қалай айтсақ та, туған елі мен жеріне 
шексіз іңкәр болып жаратылатын қазақтай 
ұлт сирек мына жердің бетінде. Жусан-
ның жұпар иісін мейірлене  бір иіскеген 
адамның кіндігі сол топыраққа байланып 
қалатынын талай ғұламалар тектеп жазған 
еді. «Бейбарыс сұлтан» кинохикаясын 
көз алдымызға елестете отырып, сондағы  
музыка мен Нұрмахан Жантөриннің бей-
несін, ес білмес кезінде қыпшақ дала-
сынан тұтқындалғандармен бірге жат өл-
кеде есейген мәмлүктің кейін ел тұтқасын 
ұстаған шағында да елге деген өлшеусіз 
сағыныштан арыла алмағанын, Қырғызбек 
ағаның кейпімен бір салыстырып ойға ба-
тып кетіппіз.

Ақын Төлеген Айбергеновтің «Аруана 
– бауыр дүние» деген өлеңін жаттап өсіп 
едік. 

Аруана жаудың қолына түссе, ботасын 
шайнап өлтіріп,

Қаралы мойнын қайтадан артқа бұр-
мастай халге келтіріп,

Жеріне тартып отырады екен, мон-
шақтап жасы боздаумен,

Омырауын шерге толтырып...

Өмірде ұзақ жасауың үшін болғаныме-
нен қайғы қас,

Туған жер, сен деп қайғыра алмасам 
тағдыр да мені бай қылмас.

О, бастан саған ынтызар туған аруана 
тектес ұл ем мен,

Қазығын таппай қайрылмас.

Аруана туралы осы эпизоды сұмдық 
әсер етіп еді бізге. Жадымызда мәңгі  жат-
талып қалды. Әлі ұмытпаймыз. Қырғыз-
бек ағаны да аруана тектес асыл ұлдың бірі 
деп білгеніміз содан.

Алланың жазмышы деген бар. Атагел-
дінің атын өшірмеймін деп, өзінің үш бір-
дей ұлын ағасының сойына тіркеткен Қа-
сымхан да шексіз бақытты екен. Бақытты 
болатыны, бір ғана Қырғызбегінен өріс-
теген немерелері бүгінде бір қауым елге 
айналды. 1959 жылдың басында жүрек 
қалауымен отбасын  құрып, алты ұлы  мен 
бес қызын мәпелеп тәрбиелеген Қырғы-
збек аға мен Рахат ананың әулетін қазір 
Жамбыл ауданының жұртшылығы жақсы 
біледі.

2003 жылы өмірден өткен қайран Рахат 
ана Алматыдағы шет тілдер институтын 
сырттай оқып бітірген соң Қарақыстақта 
балабақша меңгерушісі болды, кейін жұ-
байының тынымсыз қызметіне орай үй 
ішінде лайықты жағдай туғызып, өз  бала-
ларының тәрбиесімен айналысты. Мінезге 
соншалықты бай, адамгершілігі зор, жай-
дары да ақжарқын адам еді. Әуелетіп ән 
салғанда  ортасын думанға бөлеп отыра-
тынын сыйлас көршілері қазір де елжірей 
еске алады.

Қырғызбек аға ұзақ жылдар бойы 
Жамбыл аудандық ардагерлер ұйымының 
төрағасы қызметін ойдғыдай атқарды. 
Көптеген адамдардың ақ алғысына бөлен-
ді. Соғыс және еңбек ардагерлерінің үйіне 
телефон орнату, газ желісін түсіру, үй бөлу 
мен пәтерлерін жөндеуге ықпал ету, шипа-
жайларға жолдама бөлу және өзге де лай-
ықты қамқорлық көрсету ісіне жанашыр-
лық танытты. 

Ардагер азамат Қазақстан  Республи-
касы Президентінің Алғыс хатына төрт 
мәрте ие болды, «Жамбыл  ауданының 
құрметті азаматы» атанды. «Астанаға – 10 
жыл», «Қазақстан Республикасының тәу-
елсіздігіне – 20 жыл» мерекелік медаль-
дарымен  марапатталды. Алматы облысы 
және Жамбыл ауданы әкімдерінен Ұлы 
Отан соғысындағы Жеңістің 60, 65, 70 
жылдық мерейлері қарсаңында құттықтау 
грамоталарын алды. Бұған қосымша түрлі 
қоғамдық жұмыстарға белсене араласқаны 
үшін Республикалық ардагерлер ұйымы 
Орталық Комитетінен, «Нұр Отан» парти-
ясынан, ҚР Ұлттық Қауіпсіздік Комитеті-
нен алған Құрмет грамоталары және бар.

Осындай кеудесі кенен, ниеті пәк, ке-
шегі күннің көркем ойлы қарттары  арамы-
зда жарқын жүзбен жадырап жүре берсе 
екен дейміз біз де. Суықтөбенің баурайын 
мекендеген баһадүр батырлардың ұрпағы-
на, және бұл кісінің бақытты үрім-бұтағы-
на арыстан жүректі бабаларымыздың абы-
ройын берсін, Алла тағала!

Рәтбек ТЕРЛІКБАЕВ,  
Қазақстанның құрметті журналисі, 

Жамбыл ауданының құрметті азаматы.

АРУАНА ТЕКТЕС АСЫЛ ҰЛ
Біз бұл кісіні діттеп танығалы, әрине, қырық жылға жуықтады. Сірә, сол  

1983-84 жылдардың шамасы болса керек, Қырғызбек аға қазіргі Алматы облы-
сына қарасты Жамбыл ауданының, онда да ұлы Жамбылдың  ауылында тұра-
тын. Шаруашылық құрылымы колхоздан совхозға айналып,  экономикасы іл-
герілеген кезеңде совхоздың бас инженері, әрі мемлекет саясатының жалынды 
насихатшы еді. Қарымды журналист, аудандық  «Екпінді еңбек» газеті ауыл 
шаруашылығы бөлімінің сол кездегі меңгерушісі, марқұм Базарбек Атшабаров 
екеуміз Жамбылға арнайы барып, үлгілі бас инженер,  үздік насихатшы Қыр-
ғызбек Атагелдиевтің іс-тәжірибесі туралы көрнекі плакат  әзірлегеніміз күні 
бүгінге дейін есімізде. Біз ол кезде осы газеттің фототілшісі міндетінде едік.



Жарияланған мақа ла ав  то  р  ла  рының 
пi кiр лерi ре  дак ция көз қа расын  

бiл дiр мейдi.

Жағдайың қалай, жас қыран?

ӘСКЕРДЕГІ ӘЛІМЖЕТТІК БАСШЫНЫҢ ӘЛСІЗДІГІНЕН

Әрине, сарбаздар арасында әлімжет-
тіктің болмағанын, Отан алдындағы бо-
рышын өтеуге барған әрбір азаматтың 
әскери тәртіпке бейімделіп, міндетін 
абыроймен атқарып, туған топырағына 
аман-есен оралып, ата-анасымен қауышқа-
нын әркім тілейді. Солай десек те, өкініш-
ке орай, сонау Сириядағы соғыста емес, 
бейбіт заманда Отан алдындағы азаматтық 
борышын атқарып жүріп, жарық дүниемен 
қош айтысып кетіп жатқан сарбаздар жай-
лы хабар бұқаралық ақпарат құралдарында 
жиі жазылып та, айтылып та жүр. Стати-
стика көрсеткендей,  соңғы он  жыл ішінде 
Қазақстанда 220 әскери сарбаз суицид жа-
саған көрінеді. Ал осы жылдың алғашқы 
алты айында «өз-өзіне қол салды» деген 
үш сарбаздың өлімі тіркелді. 

Бұл – журналистер қауымына бел-
гілі болып жатқандары. Еліміздің әскери 
бөлімдерінде қанша сарбаз қайтыс болға-
ны жайлы нақты мәлімет алу кейде мүм-
кін болмай жататыны да жасырын емес. 
Әскердегі жауапты орган мамандарына 
хабарлассаңыз, түрлі сылтау айтып, нақты 
жауап беруден қашатыны анық.  

Осылардың бәрін ой зердесінен өткі-
зе отырып, баласын Отан алдындағы бо-
рышын өтеуге жіберіп, келгенше жанын 
шүберекке түйіп, ішкені ірің, жегені желім 
боп, сары уайымға бататын ата-ананың 
жағдайын түсінуге болады. 

Егемен ел атанған  жылдар ішінде Қа-
зақстанның әскери қуаты біршама деңгей-
ге артты. Дегенмен, әлімжеттікті түбірімен 
жою қолдан келмей тұр. Әскердегі осы 
әлімжеттік қайдан шыққан? Оның да өз та-
рихы бар екен. Екінші дүниежүзілік соғыс-
тың алғашқы жылдарында Сталин КСРО 
армиясының 5 миллион әскері жауға қарсы 
тұруға аздық ететінін айтқан. Сол кезде 
Орталық комитет әскердің қатарын сотты 
болған қылмыскерлермен толықтырыпты. 
Түрме ішінде орын алатын әлімжеттіктің 
әскерге жетуіне себеп болған осы көрінеді. 
Міне, содан бері әскердегі жазылмаған 
көлеңкелі заң бәрімізді әбігерге салып 
келеді.  Қазақстанның әскери прокурату-
расының деректері бойынша, 2011 жылы 
әскерде 123 сарбаз қайтыс болған. Оның 
21-і өз-өзіне қол жұмсаған. Ал 2014 жылы 
әскерде өз-өзіне қол жұмсағандар саны 27-
ге жеткен. Соңғы он жылдағы болған су-

ицидтің статистикасын жоғарыда айттық.
Суицид неден болады? Оны зерттеп 

жатқан ешкім жоқ. «Бізде қарым-қатынас 
бәрі жақсы, тек сарбаздың мінез-құлқында 
өзгеріс болғаннан кейін, ешкімге білдір-
мей, осы жолды таңдады» деген позиция-
ны ұстайтыны байқалады.

Ресми деректерге қарағанда, елімізде-
гі әскерде әлімжеттілік азайған көрінеді. 
Солай десек те, бірлі-жарым оқиғаларға 
үңілейік.  Жамбыл облысындағы әскери 

бөлімдердің бірінде сардарлар жауынгер-
лерге «жалақы алдым» деп қол қойғызып, 
ал ақшаны өздері алып отырған. Сегіз жыл-
да қанша тексеру болғанмен, бірде-бір тек-
серуші бригада командирі мен есепшінің 
құйтырқы әрекеттерін «байқамапты». 
Бәлкім байқағысы келмеген де шығар. ҚР 
Қарулы күштері құрылық әскерлерінің 
бас қолбасшысы мұндай бассыздыққа жол 
берген әскери бөлім басшыларының қатаң 
жазаға тартылатынын айтады. 

Тағы бір мысал. Әскери прокуратура 
«әскердегі әлімжеттілік азайды» деп езуін 
жиып үлгермей жатып, Ұлттық ұланның 
5573 әскери бөлімінде борышын өтеп жатқан 
сарбаз Ақжан Қапсаметовтің әлімжеттілікке 
ұрынғаны туралы ақпарат тарады. Сарбаз-
дың әкесі ұялы телефонға жасырын түсіріп 
алған бейнежазбада сарбаз командирлерінің 
әлімжеттілік жасағанын айтқан. Алайда, 
әскери бөлім басшылығы «әлімжеттілік 
орын алған жоқ, мінез-құлқында өзгеріс 
бар» деп, сарбазды жүйке аурулары ауруха-

насына жатқызыпты. Ал, сарбаз әкесіне ау-
руханадан шығарып алуды өтініп, ол жерде 
өзіне белгісіз екпе егетінін айтқан. Әскери 
бөлім басшылығынан көмек болмасын біл-
ген әке әскери прокуратураға арызданыпты. 
Бірақ аурухана басшылығы «бұл жабық ны-
сан» деп, прокуратура өкілін де кіргізбеген 
көрінеді.

Айтып-айтпай не керек, сарбаздар-
дың өз-өзіне қол жұмсау оқиғалары азаяр 
емес. Шенділердің айтуына қарағанда, 
сарбаздардың суицидке баруының тағы 
бір себебі  қаржылық қиындықтар болып 
отырған секілді. Яғни, сарбаздар несие 
қарызын төлей алмай өз-өзіне қол жұмсап 
жатқандығы да-кездесетін жәйт. 

Мұндай мәлімдеме жасағанмен қанша 
сарбаздың осы қадамға барғаны, олардың 
аты-жөндері туралы деректі еш жерден 
таппайсыз. Неге? Бұл сұрақтың жауабы  

жылы орнынан айырылып қалудан қорқып, 
әскерде болған өлім-жітімді жылы жауып, 
жоғары жаққа жалған мәлімет беріп отыр-
ғандардың ісі деуге итермелейтіндей. 

Өзіміз де әскерде болдық. Әскерде 
әлімжеттіктің болғанын көзіміз көрді.  
Әскери қызметте болған кез келген азамат 
мұны растайтыны анық.  Тек әлімжеттік 
әр жерде әртүрлі. Қай жерде тәртіп қатаң 
болса, командирлер өз міндетіне жауап-
кершілікпен қараса, сарбаздарды үнемі 
бақылауда ұстаса, ондай жерде әлімжеттік 
аз болады. Ал егер командир өз міндетін 
бұрыннан келе жатқан сарбаздарға жүктеп 
қойса, ондай жерде бақылау болмайды. 
Салдарынан қайғылы оқиға орын алуы да 
мүмкін. Сондықтан командирлердің жау-
апкершілігін арттыру керек. 

Әскери тәртіп бойынша емес, қызметке 
алдымен келген сарбаздардың кейін кел-
гендерді жазылмаған ережелермен тәртіп-
ке шақырып, бағынбағандарын күштеп, 
ұрып-соғып бағындыру үрдісі – Тәуелсіз 

Қазақстан армиясына кеңестік армия-
дан қалған мұра. Оны жоюдың бірден бір 
жолы әскери бөлімде сарбаздарға қатысты 
қайғылы жағдай орын алса, «өз-өзіне қол 
жұмсады» деп, «қазанның қақпағын» жаба 
салмай, тікелей командирлерді қатаң жа-
заға тарту қажет. Осы уақытқа дейін әскер-
де болған өлім-жітімге командирлердің, не 
орынбасарларының абақтыға жабылған 
фактісі жоқ. Әрі кетсе қызметінен ғана 
босайды. «Әлімжеттік жасаған сарбаз» 
деп, бәрін соның басына үйіп-төгеді де, 
командирлер судан құрғақ шығады. «Сон-
да оны бақылайтын офицерлер осы кезде 
қайда болды?» деген сауал қоясың. Олар 
да кінәлі сарбазбен қоса жаза алуы тиіс. 
Сонда ғана жауапкершілік болары анық.

Биылғы жылдың маусым айының 
алғашқы аптасы әскердегі қаралы хабар-
мен басталды. 14 маусым күні «Маңғыс-
тау облысы Бейнеу шекара қызметінде 
мерзімді әскери борышын өтеп жүрген 
Еділ Бақытұлы Тешебаев өз-өзіне қол сал-
ды» деген хабар тарады. Отан алдындағы 
борышын өтеп жүрген жастың өз-өзіне 
қол салуынан бір күн бұрын кеште таныс-
тарынан, туыстарынан ақша сұрағандығы 
сөз болған. Бұл жағдай елді елең еткізіп, 
Президент Қасым-Жомарт Тоқаев та 
болған оқиғаға байланысты тиісті орын-
дарға тергеп-тексеру жұмыстарын жүр-
гізуге тапсырма берді. 

Артынша іле-шала ҚР Қорғаныс ми-
нистрі, генерал-полковник Руслан Жақ-
сылықов бейбіт уақытта әскердегі өлімге 
жол бермейтін «Әскерде нөлдік өлім 
бағдарламасы» деп аталатын бағдарлама 
әзірлейтінін хабарлады.

Ол бейбіт уақытта мұндай фактілерге 
жол берілмейтінін және барлық лауазымды 
тұлғалар мұндай жағдайларды болдырмау 
үшін қажетті шаралар қабылдауы керек 
екенін атап өтті. Жеке құрамның қаза бо-
луы мен жарақаттану себептеріне жан-
жақты талдау жүргізетін «әскерде нөлдік 
өлім-жітім» бойынша шаралар кешенін 
әзірлейтін жұмыс тобын құру тапсырыл-
ды. Бағдарламаны әзірлеуге Қорғаныс 
министрлігінің лауазымды тұлғаларын, 
ардагерлер ұйымдарын, білім беру және 
медициналық мекемелердің өкілдерін, 
психологтарды да тарту қажет. Осы 
бағдарламаны іске асырудың негізгі ныса-
налы индикаторы Қарулы күштерде қаза 
табу дерегін толық жою болуға тиіс.

«Әскердегі әлімжеттік туралы естіп 
жүрмін» деген Қазақстанның «Халық 
қаһарманы», генерал-лейтенант Бақытжан 
Ертаев аталған бағдарламаны толығымен 
зерттеу керегін айтады.

-Біздің кезімізде ондай болмаған еді. 
Қазір «қай жерден келдің, әкең кім, әкеңе 

жаз, ақша жіберсін» деп сұрап, әлімжеттік 
жасайды. Амалы жоқ сарбаз әке-шешесі-
нен ақша сұрап хабарласады. Біздің жаңа 
Қазақстанға, әскердің жаңа сабына жаңа 
реформа керек. «Әскердегі нөлдік өлім» 
бағдарламасынан хабарым бар. Бірақ ол 
қалай болады? Қалай жүзеге асырады? 
Мен де шеттеп қалмаймын, атсалысамын, 
сөйлесеміз, талқылаймыз. Ниеттері жақ-
сы, бірақ соны қалай істеуге болады, сөз-
бен ба, тілмен бе, жоқ, жарнамамен бе? 
Осы жағын анықтап алу керек», – дейді 
генерал-лейтенант Бақытжан Ертаев.

Әскердегі әлімжеттікке қарсы кешенді 
жұмыстар жүргізу қажет. Ең алдымен, мек-
теп қабырғасында алғашқы әскери дайын-
дық пәнін оқытқанда жастардың санасына 
әлімжеттіктің қылмысқа ұрындыратынын 
сіңіруіміз қажет. Екіншіден, әрбір әскери 
оқу орнында педогогика-психология пәнін 
енгізу керек. Болашақ командир әр сар-
базбен оның мінез-құлқына қарай қалай 
жұмыс істеуді меңгеруі тиіс. Үшіншіден, 
әскери прокуратура қызметкерлері әскери 
бөлімдерге барып, әлімжеттіктің қылмыс 
екенін айтып, оның заңдық жауапкершілігі 
туралы дәріс өткізіп отыруы керек. 

Бір кездері Қорғаныс министрі болған 
Мұхтар Алтынбаевтың тұсында әлеуметтік 
делдал лауазымы болған. Әлеуметтік дел-
дал лауазымындағы офицер сарбаздардың 
дұрыс тамақтануын, медициналық көмек 
алуын, оның ауылдағы туған-туысымен 
хабарласып тұруын қадағалап, сарбаздың 
командирлерден жасырып, айтпай жүрген 
жағдайлары болса, анықтап, нақты әлеу-
меттік-психологиялық көмек көрсететін. 
Сол кезде ол өз нәтижесін беріп, сарбаздар 
арасындағы әлімжеттік азайған болатын. 
Сол үрдісті қайта енгізу қажет. 

Тағы бір айта кетер мәселе, келісім-
шарт негізінде, контракт бойынша  әскерде 
қызмет ететіндерге қатысты. Жасыратыны 
жоқ, кей жағдайда олардың да жас сарбаз-
дарға күш көрсету фактілері орын алып жа-
тады. Сондықтан олармен шарт жасасқан-
да, оларды әскери қызметке қабылдағанда 
осы мәселе бойынша қолдарынан қолхат 
алып, жауапкершілік жайын қатаң ескерту 
керек. Әлімжеттік жасаған сарбаздың соты 
сол маңайдағы әскери бөлімдердің барлық 
жауынгерлерін бір жерге жинап, ашық өт-
кізу керек. Не үшін? Қалғандарына сабақ 
болу үшін! Егер осы кешенді шараларды 
атқарсақ, әскердегі әлімжеттік, суицид аза-
яды.

Биыл Отан қорғаушылардың қата-
ры тағы да мыңдаған жасөспіріммен то-
лықпақшы. Олардың бәрі де өз елінің па-
триоты ретінде Отан алдындағы борышын 
адал атқарып, пәле-жаладан аулақ боп,  өзі 
өсіп-өнген отбасы, ошақ қасына аман-есен 
оралса екен дейсің.

СИҚЫМБЕКТІҢ 
Алтынбайы. 

Уақыттың ағымымен қоңыраулатып қоңыр күз келді. Жылдың осы мез-
гілі бозбала атанған жастар үшін Отан алдындағы борышын өтеу міндетіне 
аттану сәтімен тұстас келетіні анық. Әскерге кетер бала үшін әскери өмір ро-
мантика болғанымен, ата-ана үшін сары уайым болатыны тағы анық. Жасы-
ратын не бар, соңғы уақытта баласын әскерге жіберуге қорқатын ата-аналар 
көбейді. Өйткені сарбаздар арасында әскердің жазылмаған заңы қалыптасқан. 
Әлі жеткені әлсізін сабау, міндеттелген тапсырманы дұрыс орындай алмаған-
дардың жазасын беру әскердегі қалыпты жағдайға айналып кеткен сияқты.

ҚҰТТЫҚТАЙМЫЗ!

ҚҰРМЕТТІ
БӘТИМА ДАСТАНОВА 

АПАЙ!
Жүйрік уақыт-

тың ұшқыр қанаты 
Сізді мағыналы 
ғ ұ м ы р ы ң ы зд ы ң 
биік бір белесіне 
жеткізді. Сіз осы 
кемелдікке тың жі-
гер, жарқын көңіл-
мен келіп отырсыз. 
Адам баласының 
өміріндегі бел-бе-
лестердің бәрі де 
елеулі саналса ке-
рек. Сөйтсе-дағы 
мерейлі  75 жа-
стың орны мүлдем 
ерекше екені бар-
шаға мәлім. Әрбір 
адамның өзіне тән 

ғұмыр жолы, тіршілік баяны бар. Бірақ еткен еңбек, 
көрген бейнет, татқан зейнет, алған асу, жеткен биік 
әркімнің өмірінде әрқилы.   Оны сырт көз өздерін-
ше бағалап жатады. Сондағы жалпының іздейтіні 
біреу, ол – кісілік келбет, азаматтық тұлға. Өзінің 
өнегелі өмір соқпағында сыйластық пен ағалықтың 
ұлағатын ұлықтап, үлкенге құрмет, кішіге ізет болар 
істерді үкілеп келе жатқан сіздің бойыңыздан ізгі 
қасиеттерді көреміз. 

Ұзақ жыл ұстаздық етіп, зейнетке шықтыңыз. 
Зейнетке шығып, Жамбыл ауданы Самсы ауылдық 
округының Аналар кеңесінің төрайымы болып, 
өз еліңізге әлі де еңбек жасаудасыз. Сіз еңбекте  
қажыр-қайратыңыздың арқасында талай абырой 
биігінен көрініп, ұрпағыңызға үлгі болар абзал жан 
ретінде өзіңізді таныттыңыз.

Сізді 75 жасқа толған мерей тойыңызбен барша-
мыз құттықтаймыз. Бастысы деніңіз сау, отбасыңыз-
да амандық болсын!

Құрметпен, Гүлзира СТАНҚҰЛОВА, 
Жамбыл ауданы аналар кеңесінің

және ауылдық аналар кеңесінің төрайымдары.

На благо подрастающего поколения

Поясним, что данный до-
кумент  предусматривает по-
душевое финансирование го-
сударственного спортивного 
и творческого заказов. Иными 
словами, частные предприни-
матели теперь могут участво-

вать в таком государственном 
заказе, принимать в кружки, 
секции, клубы больше детей, 
в том числе из малообеспечен-
ных семей.

На данной встрече, мо-
дератором которой был 
председатель районного Об-
щественного совета Садыр За-
киржанов, были также члены 
совета общественности, пред-
приниматели, работающие в 
сфере творческих, спортивных 
услуг, директора школ, пред-

ставители районного отдела 
образования, отдела занятости 
и социальных программ, роди-
тели детей. На мероприятии  
Садыр Турсунжанович сооб-
щил: «На сегодняшний день 
в Илийском районе в сфере 

культуры и творчества рабо-
тают 25 предпринимателей, в 
сфере оказания спортивных 
услуг зарегистрировано 32 
предпринимателя. В районных 
спортивных учреждениях и 
частных спортивно-творче-
ских клубах поддержкой госу-
дарства пользуются большое 
количество детей. Всего по на-
званной программе в спортив-
ных секциях занимаются 5157 
детей, в различных творче-
ских и музыкальных кружках 

числится 3501 ребенок.
Далее С.Закиржанов про-

информировал собравшихся 
об итогах проведенного мо-
ниторинга в Ащибулакском 
сельском округе и районном 
центре п. Отеген батыр. Да-
лее слово было предоставлено 
члену районного и областно-
го совета ветеранов Максату 
Сейдалиеву. По результатам 
посещения спортивно - об-
разовательных центров «AY 
ZERE 2», «Дарын», ИП «Ма-
дина», «Аrt schoоl», «ZARA 
CRACIA» в целом сложилось 
хорошее впечатление. На при-
мере «AY ZERE 2», (это кстати 
филиал основного СОЦ,) мож-
но констатировать, что везде 
созданы хорошие условия для 
детей, занятия проводятся со-
гласно учебного плана. Име-
лись визуальная наглядная 
информация, видеофиксация, 
пожарная сигнализация, со-
временная мебель и инвен-
тарь. Есть журналы посеща-
емости, практикуют также и 
экзаменационные тесты.

На заседании также вы-
ступили родительница Жанар 
Асқарова, предприниматель-
ница Жазира Аскарова.

Активно защищала инте-
ресы предпринимателей де-
путат областного маслихата, 
председатель республикан-
ской Aссоциации поставши-
ков АRTSPORTEDU Гүльжан 
Тусибиянова.

Резюмируя сказанное ими 
отметим, что данная програм-
ма востребована. И предпри-
ниматели, и родители заинте-
ресованы в ее продолжении, 

улучшении, и не коим образом 
не закрытии, за что ратуют ее 
противники.

Чтобы каждый государ-
ственный тенге доходил до 
каждого юного казахстанца. 
Важно быть юридически гра-
мотными и защищенными от 
попыток дискредитировать 
программу «АртСпорт», отме-
тили выступающие.

На заседании выступил 
руководитель отдела культу-
ры, спорта и развития языков 
Илийского акимата Бакытжан 
Ракымжан, рассказавший об 
основных пунктах программы 
«Артспорт».

Подводя итоги расширен-
ного заседания Общественно-

го совета Садыр Закиржанов 
сказал: «Важно развеять все 
кривотолки, касаемые, якобы, 
закрытия программы. Мони-
торинг по Илийскому району 
показал, что данная програм-
ма работает, нужна населению 
и мы, как общественный со-
вет, будем защищать ее , чтобы 

как можно больше охватить 
детей, вовлекая их в занятия 
спортом, шахматами, живопи-
сью, танцами, музыкой, игрой 
на музыкальных инструмен-
тах и т. п. Занятость детей по-
зволит заниматься полезной 
деятельностью, повысит куль-
туру и воспитанность молоде-
жи, снизит противоправную 
и криминальную статистику. 
Единственное пожелание, и 
здесь хотелось бы обратиться 
к акимам сельских округов, 
активистам, общественникам, 
находить детей из малообеспе-
ченных, многодетных семей и 
рассказывать о существовании 
государственной программы 
«АртСпорт», возможности 

бесплатно посещать кружки и 
секции».

В дальнейшем к участию 
в мониторинге планируется 
привлекать членов Ассоциа-
ции поставщиков «АртСпорт».

Рамазан ЕЛЕШЕВ, 
Илийский район 

ПРОГРАММА «АРТСПОРТ»: ПЕРВЫЕ ИТОГИ
Недавно в малом зале районного акимата прошло 

заседание общественного совета Илийского района. Во-
прос, вынесенный на повестку дня, касался хода реали-
зации государственной программы «АртСпорт».


